
ᑕᑯᖃᑦᑕᓕᕇᕐᒥᔪᒍᑦ ᑲᕙᒪᓂᒃ ᐱᓇᓱᐊᕐᕕᐅᔪᓂᓪᓗ ᓄᑭᒥᓂᒃ ᐊᑐᕐᓱᑎᒃ ᓄᓇᕕᒻᒥᑦ ᐱᑦᓴᑖᕋᓱᐊᕐᑐᓂᒃ. ᓄᓇᑦᑎᓂ ᐱᑦᓴᕗᓐᓂᒃ 

ᐱᕙᓪᓕᖁᑎᖃᖃᑎᐅᒐᓱᐊᕐᑐᓴᐅᕗᒍᑦ. ᔦᒥᓯ ᐯᑉ ᑯᐯᓪᓗ ᑕᕐᕋᖓᑕ ᐊᖏᖃᑎᒌᓐᓂᖓ ᐊᑐᓕᕐᑎᑕᐅᑦᓯᐊᕆᐊᖃᕐᑐᑦ ᐊᑭᓕᕐᑕᐅᓗᑎᓪᓗ 

ᓱᒋᐊᕈᑎᐅᓯᒪᖕᖏᑐᑦ. ᓯᕗᓂᕐᒧᑦ ᐃᖏᕐᕋᒋᐊᖃᕐᐳᒍᑦ ᑭᖕᖒᒪᒋᔭᑦᑎᓂᒃ ᐱᒐᓱᐊᕐᓗᑕ ᐅᑕᕐᕿᑐᐃᓐᓇᕈᓐᓀᓗᑕ ᑲᕙᒪᒃᑯᓂᒃ. 

ᓄᓇᑦᑎᓂ ᐱᒋᔭᕗᑦ ᐱᒋᒍᓐᓇᑕᑦᑕ ᐃᓓᓐᓈᐱᑐᐃᓐᓇᖏᑦ. 

ᕿᒻᒪᖁᓯᐊᕆᓯᒪᔭᕗᑦ ᐃᓗᕐᖁᓯᕗᓪᓗ 

ᓇᓗᓀᕐᑕᐅᓯᒪᖕᖏᓗᐊᕐᑐᑦ. ᐃᓄᑐᖃᕗᑦ ᖃᐅᔨᒪᓂᕐᖃᕐᑐᑦ 

ᓇᓗᓐᕐᑕᐅᓯᒪᖕᖏᒥᔪᖅ. ᐃᓗᕐᖁᓯᕐᒥᒃ ᐃᓕᓐᓂᐊᑎᑦᓯᔩᑦ 

ᐅᖃᕐᑕᐅᖏᒻᒥᔪᓪᓘᓃᑦ ᓄᓇᕕᒻᒧᑦ ᐸᕐᓇᓯᒪᒍᑎᐅᔪᓂ. 

ᐅᕐᓱᐊᓗᒻᒥᒃ ᓴᒃᑯᓂᓪᓗ ᓂᐅᕕᖃᑦᑕᕆᐊᖃᕐᓯᒪᖕᖏᑐᒍᑦ 

ᐆᒪᔪᕐᑕᑎᓐᓂᓗ ᐊᒥᕐᖃᕈᑎᖃᑦᓯᐊᖃᑦᑕᓯᒪᑦᓱᑕ. ᐅᓪᓗᒥᓕ 

ᐃᓄᑐᐃᓐᓇᐅᒐᓱᐊᖏᓐᓇᑐᒍᑦ ᑭᓯᐊᓂ 

ᐅᕐᓱᐊᓗᑦᓯᒍᑎᑦᓴᖃᕐᓗᑕ ᓂᕿᓯᒍᑎᑦᓴᖃᕐᓗᑕᓗ 

ᐱᒋᐊᖃᓕᕐᑐᒍᑦ. ᑮᓇᐅᔭᖃᕆᐊᖃᕐᑐᒍᑦ ᐊᖑᓇᓱᐊᕈᒪᒐᑦᑕ. 

ᐱᕈᕐᐸᓕᐊᑎᓪᓗᖓ ᓂᕿᑐᐃᓐᓇᖃᕐᓗᑕ ᑭᓯᐊᓂᐅᓯᒪᔪᖅ. 

ᐅᓪᓗᒥᓕ ᓇᑦᓰᓂᐊᓕᕐᑐᒍᑦ ᐅᖓᕙᒥ, ᑐᑦᑐᐃᑦ 

ᐅᑎᕐᓯᒪᓕᕋᓗᐊᕐᑎᓗᒋᑦ ᐊᖑᓇᓱᒋᐊᖏᓪᓗ ᐱᔭᕆᐊᑐᔫᒐᑎᒃ. 

ᐅᓪᓗᐃᑦ ᓇᓪᓕᐊᓂ ᓄᖑᓛᕐᒥᔪᑦ. ᐆᒪᔪᓂᒃ 

ᐅᖄᒍᑎᖃᕆᖃᕐᐳᒍᑦ ᐃᓅᒍᑎᒋᒐᑦᑎᒋᑦ: ᓂᕐᔪᑎᐅᒐᒥᒃ 

ᓄᓇᒥᐅᑕᐅᔪᑦ, ᐆᒪᔪᖃᐅᑎᒥᐅᖕᖏᑐᖅ. ᐃᓅᓯᖏᑦ 

ᓄᖑᑦᑕᒥᔪᑦ. ᐅᔭᕋᓐᓂᐊᑏᑦ ᓂᕐᔪᑎᓂᒃ 

ᓱᕐᕃᓂᐊᖕᖏᓂᕋᕐᓯᒪᔪᑦ ᑕᒪᓐᓇ ᓱᓕᖕᖏᒪᑦ ᓱᕐᕋᑕᐅᓯᒪᓕᕐᑐᑦ. 

 

 

ᓄᓇᖁᑎᕗᑦ ᒥᑭᓗᐊᓕᕐᑐᑦ. ᓄᓇᕗᑦ ᐊᖏᓕᕙᓪᓕᐊᒋᐊᓕᒃ 

ᐃᓄᐃᑦ ᐅᓄᒋᐊᑦᓯᕙᓪᓕᐊᒪᑕ: ᓄᓀᑦ ᐊᕕᑦᑐᓯᒪᓂᕐᒦᑐᑦ 

ᒪᕐᕈᒥ ᐊᑕᐅᓯᕐᒨᑕᐅᒋᐊᖃᕐᑐᑦ. 

ᔦᒥᓯ ᐯᑉ ᑯᐯᓪᓗ ᑕᕐᕋᖓᑕ ᐊᖏᖃᑎᒌᓐᓂᖓᓂ ᓄᓇᒥᒃ 

ᑎᒍᒥᐊᕐᑏᑦ ᐃᓚᐅᑎᑕᐅᓯᒪᖕᖏᑐᑦ. ᐃᖏᕐᕋᑎᑦᓯᒍᑎᑦᓴᓂᒃ 

ᑮᓇᐅᔭᖃᕐᑎᑕᐅᖕᖏᑐᑦ. ᑮᓇᐅᔭᕐᑖᖃᑦᑕᕆᐊᖃᕐᓯᒪᔪᑦ ᓄᓇᐅᑉ 

ᐊᑦᑕᑐᕐᑕᐅᒍᑎᖏᓐᓂᒃ ᑭᓯᐊᓂ ᑕᒪᓐᓇ ᓱᓕᖕᖏᑐᖅ. ᓄᓇᒥᒃ 

ᑎᒍᒥᐊᕐᑎᑯᑦ ᓱᒃᑯᔨᐊᑦ ᑲᕙᒪᓄᑦ ᐊᑭᓕᕐᑐᐃᕙᑦᑐᓄᑦ $1-ᒥᒃ 

ᐊᕐᕌᒍᑕᒫᑦ ᓄᓇᖁᑎᒥᓄᑦ. 

ᑯᐯᒃᑯᑦ ᓇᒻᒥᓂᖃᕐᓂᕃᔪᑦ ᑯᓪᓗᓗᐊᓂᒃ ᐱᖓᓲᔪᕐᑐᓂᒃ 

ᓄᓇᐅᑉ ᐃᑭᐊᖓᓄᑦ. ᑕᒪᓐᓇ ᐅᖄᒍᑎᐅᓕᕐᒪᑦ ᐋᓐᓂᓇᕐᑐᖅ. 

ᐊᖏᖃᑎᖏᒍᑏᑦ ᐋᕐᕿᒋᐊᕐᑕᐅᒍᓐᓇᑐᑦ. ᐸᑎᕐᑑᖅ 

ᑯᓐᓂᐊᑕᐅᓚᖓᓯᒪᔪᖅ ᐃᑯᒪᓕᐅᕈᑎᑦᓴᓕᐊᖑᓗᓂ. ᑯᐯᑉ 

ᐊᖓᔪᕐᖄᖓ ᔮᓐ ᓵᕇ ᐅᖃᖏᓐᓇᖃᑦᑕᓚᐅᔪᒻᒪᑦ 

ᐊᖏᖃᑎᒌᒍᑏᑦ ᐊᓯᑦᔨᑕᐅᒍᓐᓇᓂᖏᓐᓂᒃ. 

ᐃᓄᑐᙯᑦ ᐲᕈᑦᔭᐅᓯᒪᔪᑦ ᐃᒥᐊᓗᖃᖃᑦᑕᓯᑐᐊᕐᒪᑦ ᓄᓇᓕᒃ. 

ᐅᖃᕆᐊᓕᑦᑎᓂᒃ ᐅᖃᕆᐊᒥᒃ ᑲᑉᐱᐊᓱᓕᕐᓱᑕ. ᐅᓪᓗᒥᒧᑦ 

ᐅᖄᒐᓱᒋᐊᒥᒃ ᐱᔭᕐᓃᑐᖅ. 

ᐊᒥᓱᑦ ᐊᕐᓀᑦ ᐱᒐᓱᐊᒻᒪᕆᑦᑐᑦ ᐊᖑᑏᑦ 

ᑲᒪᓱᖕᖏᓂᕐᓴᐅᑎᓪᓗᒋᑦ. ᐊᖑᑏᑦ ᐃᓚᒥᓂᒃ 

ᑲᒪᒋᐊᑦᓯᐊᓕᐅᒥᒋᐊᓖᑦ. 

ᐅᕕᒃᑫᑦ ᐃᓕᓐᓂᐊᑎᑕᐅᖃᑦᑕᓯᒪᔪᑦ ᒪᙯᓐᓂᒥᒃ. 

ᐱᕈᕐᓴᑕᐅᒍᑎᖏᑦᓱᒍ ᐃᓄᒻᒪᕆᕈᕐᐸᓕᐊᒍᑎᒋᑦᓱᒍ. 

ᐅᕕᒃᑫᑦ ᓯᕗᓪᓕᐅᔨᒍᒪᔭᖏᑦ ᐊᒥᓱᑦ: ᓄᓇᓕᒻᒥ ᓱᖃᑦᓯᓂᖅ: 

ᕿᑐᕐᖓᓂᒃ ᐱᕈᕐᓭᒍᓯᖅ; ᐃᑲᔪᕐᑕᐅᒍᑎᖃᕐᓗᑎᓪᓗ 

ᐋᖓᔮᓐᓇᑐᓂᒃ ᐃᒥᐊᓗᒻᒥᓗ ᐅᐃᕆᒪᓂᕐᓘᑎᖃᕐᓂᒥᓂᒃ 

ᓂᕆᐅᕝᕕᓴᖃᖕᖏᑑᔭᕐᓂᒥᓪᓗ. 

ᐋᓐᓂᐊᕕᑦᑖᓛᓕᕋᑦᑕ ᓄᓇᑦᑎᓂ ᐃᓱᒪᒋᔭᖃᕐᓯᒪᔪᒍᑦ ᐃᓄᓐᓂᒃ 

ᐱᓇᓱᑦᑎᖃᕋᔭᕐᑎᓗᒍ ᐊᑯᑭᑦᑐᒥᐅᑎᑐᑦ. ᑭᓯᐊᓂ ᐃᓄᖁᑎᕗᑦ 

ᐱᒍᓐᓇᐅᑎᖃᕋᑕᖕᖏᑐᑦ. 

ᐃᓕᓐᓂᐊᑎᕗᑦ ᐃᓕᓐᓂᐊᕕᒻᒥ ᐱᑦᓯᐊᖁᔨᒍᑦᑕ, 

ᐊᖓᔪᕐᖄᕆᔭᐅᑦᓱᑕ ᐱᒍᓐᓇᓯᒍᑎᑦᓴᖏᓐᓂᒃ ᑎᒍᒥᐊᕐᐳᒍᑦ. 

ᐱᐊᕃᑦ ᓯᓂᑦᓯᐊᖃᑦᑕᕆᐊᖃᕐᑐᑦ, ᓂᕆᑎᑕᐅᓯᒪᑦᓯᐊᓗᑎᒃ 

ᐊᓯᒥᓂᓪᓗ ᓲᓱᑦᓴᕈᓐᓇᓯᐊᕐᓗᑎᒃ. ᐊᒥᓱᑦ ᐱᓇᓱᒉᑦ 

ᐃᓕᓐᓂᐊᕇᕐᓯᒪᔪᓄᑦ ᐃᓂᒋᔭᐅᔪᑦ ᐃᓕᓐᓂᐊᕇᕐᓯᒪᖕᖏᓂᕐᓗ 

ᓄᓇᓕᑦᑎᓂᒃ ᓱᕐᕃᓯᒪᓪᓚᕆᑦᓱᓂ. 

 

ᓱᒧᓂᒃᑯᐊ ᐃᓕᓐᓂᐊᕖᑦ ᐱᓇᓱᐊᖃᑎᖃᕈᓐᓇᖏᑦᑐᑦ 

ᐊᓯᖏᓐᓂᒃ ᐱᓇᓱᐊᕐᕕᐅᔪᓂᒃ ᓄᓇᓕᒻᒥ, ᐃᓕᓐᓂᐊᑏᑦ 

ᐃᓱᒪᑖᑦᓴᕋᔭᕐᒪᑕ ᐱᓇᓱᒐᕆᒍᒪᒐᔭᕐᑕᒥᓂᒃ ᐃᓕᓐᓂᐊᑕᒥᓂᒃ 

ᐱᔭᕇᖕᖏᓂᕐᒥᓂ ᖃᐅᔨᒪᒐᔭᕐᒪᑕ. 

ᐃᓄᐃᑦ ᐃᓚᖏᑦ ᐊᓂᕐᕋᒥᓂ ᓱᓇᖃᖕᖏᑐᑦ 

ᐃᑲᔪᕐᑕᐅᒍᑎᑦᓴᖃᕋᑎᓪᓗ ᓂᕿᓯᒍᑎᑦᓴᓂᒃ. ᐅᒪᔪᕐᓂᐊᑏᑦ 

ᓴᐳᒻᒥᔭᐅᒍᑎᖏᑦ ᐊᑐᕐᓗᒋᑦ ᓂᕿᑖᕐᑎᑕᐅᖃᑦᑕᑐᑦᓴᐅᔪᑦ 

ᐊᔪᕐᓴᓗᐊᕐᓂᖏᑦ ᓂᕿᓂᒃ ᐊᓐᓄᕌᓂᓪᓗ ᕿᒣᕕᑦᓴᒥᒃ 

ᐱᑕᖃᕆᐊᖃᕐᒥᔪᖅ. 

ᐊᕐᕌᒍᑕᒫᑦ $40 ᒥᓕᐊᓐᕌᓲᑦ ᐋᓐᓂᐊᓯᐅᕐᑕᐅᒋᐊᕐᑐᑐᑦ 

ᖃᓪᓗᓈᓄᑦ. ᑖᒃᑯᐊ ᑮᓇᐅᔦᑦ ᐊᑐᕐᓗᒋᑦ ᓄᓇᕕᒻᒥ 

ᐱᒍᑦᔨᒍᑎᖃᑦᓯᐊᓂᕐᓴᐅᒐᔭᕐᓱᑎᒃ. 

ᐊᒥᓱᒻᒪᕇᑦ ᐱᐊᕃᑦ ᐃᓄᓕᕆᔨᒃᑯᓄᑦ ᑎᒍᒥᐊᕐᑕᐅᔪᑦ. 

ᓴᓪᓗᓂ ᐊᓂᕐᕋᑖᕈᓐᓇᖏᑐᐊᕋᒥᒃ ᐊᓯᖏᓐᓂᓗᓐᓃᑦ ᓄᓇᓕᓐᓂ 

ᖃᓪᓗᓈᓄᑦ ᐊᐅᓪᓚᑎᑕᐅᖃᑦᑕᑐᑦ. ᐱᐊᕃᑦ ᐊᓂᕐᕋᒥᓂ 

ᑲᒪᒋᔭᐅᑦᓯᐊᕆᐊᓖᑦ, ᓄᓇᓕᒻᒥᓂ ᐊᐅᓪᓚᐅᔭᐅᒍᓐᓀᓗᑎᒃ 

ᐃᓗᕐᖁᓯᕐᒥᓂᒃ ᐊᓯᐅᔨᑎᑕᐅᒍᓐᓀᓗᑎᒃ. 

ᐃᓱᒪᓕᕆᔨᑖᕆᐊᖃᕐᑐᒍᑦ ᐱᒍᑦᔭᐅᒍᑎᑖᕐᓗᑕᓗ 

ᐅᖄᓚᕕᐅᒍᓐᓇᑐᒥᒃ ᑲᑉᐱᐊᓇᕐᑐᓯᐅᕐᑐᖃᓕᕐᐸᑦ ᓄᓇᕕᒻᒥ 

ᑲᒪᒍᓐᓇᑐᓂᒃ ᐃᒻᒥᓂᐊᕈᒪᔪᓂᒃ. ᑖᒃᑯᐊ ᐃᓄᓕᕆᔨᒋᕙᑦᑕᕗᑦ 

ᓴᐳᒻᒥᔨᖃᖕᖏᑐᑦ. 

ᓇᒻᒥᓂᖅ ᐊᓂᕐᕋᖃᕋᓱᒋᐊᒥᒃ ᐱᔭᕐᓃᑐᒻᒪᕆᒃ. ᓴᓇᒋᐊᓖᑦ 

ᑖᒃᓰᓗ ᓄᓇᓕᒻᒧᑦ ᐊᑭᓕᕐᑐᕆᐊᓖᑦ. ᐊᑭᑐᓗᐊᕐᑐᑦ 

ᐃᓄᒻᒪᕆᒻᒧᑦ ᐱᓇᓱᒐᕐᒥᓂᒃ ᓄᕐᖃᓯᒪᓕᕐᑐᒧᑦ. 

ᐊᓂᕐᕋᖃᕈᒪᕗᒍᑦ ᐊᓂᕐᕋᓯᐊᓂᒃ ᑌᒣᒻᒪᑦ ᐊᑦᑕᑐᕈᑎᑦᑎᓂᒃ 

ᐊᑭᓕᕐᑐᖃᑦᑕᕆᐊᖃᕐᐳᒍᑦ ᐊᓂᕐᕋᑎᓐᓂᓗ ᑲᒪᑦᓯᐊᓗᑕ. 

ᐃᓪᓗᓂᒃ ᐊᑦᑕᑐᕈᑏᑦ ᐊᑭᑐᓗᐊᕐᑐᑦ ᐊᓯᓕᒫᖏᑦ ᐊᑭᑐᔫᒻᒥᔪᑦ 

ᐃᓱᒪᒋᑦᓱᒋᑦ. 

ᐱᕈᕐᓴᓯᒪᕗᖓ ᐃᓘᓐᓇᖏᑦ ᐱᓇᓱᓲᖑᑎᓪᓗᒋᑦ. ᐃᓄᐃᑦ 

ᐱᔭᑦᓴᙯᓐᓇᖃᑦᑕᓯᒪᔪᑦ ᐃᓚᒥᓂᒃ ᓂᕿᑦᓴᓯᐅᕈᑦᔨᓱᑎᒃ 

ᓄᓇᓕᒻᒥᓂᓪᓗ. 

ᐱᐊᕋᕐᑖᓯᒪᕗᖓ 18-ᓂᒃ ᐅᑭᐅᖃᓕᕐᓱᖓ ᐊᑖᑕᒥᓄᑦ 

ᑲᖐᒋᔭᐅᖕᖏᑐᒥᒃ. ᐱᓇᓱᒋᐊᖃᕐᓯᒪᕗᖓ ᐆᒪᑦᓯᓂᐊᕈᒪ. 

ᐃᓕᓐᓂᐊᕇᕐᓯᒪᓇᖓ, ᑭᓯᐊᓂ ᐱᓇᓱᒐᓱᐊᒻᒪᕆᑦᓯᒪᔪᖓ. 

ᐃᓕᓐᓂᐊᓯᒪᖕᖏᑲᓗᐊᕐᓗᓂ ᓯᕗᒧᐊᕝᕕᓴᐅᕗᖅ. 

ᐱᒋᐅᕐᓴᑎᑦᓯᓯᒪᑦᓯᐊᕈᑎᒃ ᐱᓇᓱᕝᕕᐅᔪᑦ ᐱᓇᓱᑦᑎᖏᑦ 

ᓄᕐᖃᑕᖕᖏᓂᕐᓴᐅᒐᔭᕐᑐᑦ ᐯᕆᑦᓯᕕᓐᓂ, ᐃᓄᓕᕆᔨᒃᑯᓂ, 

ᖃᖓᑦᑕᔫᕐᑎᐅᓂᕐᒥ, ᐋᓐᓂᐊᕕᒻᒥ ᐊᓯᖏᓐᓂᓗ ᓄᓇᓕᒻᒥ 

ᐱᓇᓱᒐᕐᓂᒃ. ᐱᒋᐅᕐᓴᑎᑦᓯᓂᖅ ᓄᓇᓕᓐᓂ ᐊᑦᔨᒌᖕᖏᑐᓂ 

ᐊᑑᑎᔭᐅᖃᑦᑕᑐᑦᓴᐅᔪᖅ. 

ᐳᓖᓯᒃᑯᑦ ᑕᑯᓐᓇᓱᒋᑦ, ᐃᓚᖓᓂᒃ ᐃᓱᒪᓲᖑᕗᖓ 

ᖃᓄᐃᑦᑑᒐᔭᕐᒪᖔᑕ ᐃᓄᑐᐃᓐᓀᓇᐅᑉᐸᑕ ᐱᓇᓱᑦᑎᖏᑦ. 

ᐳᓖᓰᑦ ᑲᒪᔪᑦᓴᑑᖕᖏᑐᑦ ᐃᒥᐊᓘᑉ ᐋᖓᔮᓐᓇᑐᐃᓪᓗ 

ᐊᑐᕐᓂᓗᑦᑕᐅᓂᖏᓐᓂᒃ. ᖃᐅᔨᒪᒐᓱᐊᕆᐊᖃᕐᒥᔪᒍᑦ 

ᖃᓄᐃᓘᕐᓗᑕ ᐃᑲᔪᕐᓯᒪᒍᓐᓇᒪᖔᑦᑕ. ᐊᒥᓱᑦ 

ᐸᕐᓇᓀᕐᑕᐅᕙᑦᑐᑦ ᐃᒥᐊᓗᒻᒥᒃ ᐋᖓᔮᓐᓇᑐᓂᓪᓗ 

ᐱᑦᔪᑎᖃᕐᓱᑎᒃ. ᐸᕐᓇᓀᕐᑕᐅᓯᒪᔪᑦ ᐅᐃᕆᒪᓂᕐᓘᑎᒥᓂᒃ 

ᐃᑲᔪᕐᑕᐅᒍᑎᖃᕆᐊᖃᕐᑐᑦ. ᐃᓅᖃᑎᑦᑎᓂᒃ 

ᐃᑲᔪᖃᑦᑕᕆᐊᖃᕐᐳᒍᑦ ᑌᒣᑦᑐᒨᖕᖏᓂᖏᓐᓂ. 

ᐳᓖᓯᒃᑯᑦ ᓄᓇᓕᒻᒥ ᓱᖃᑦᓯᒍᑎᐅᔪᓄᑦ ᐃᓚᐅᖃᑦᑕᕆᐊᖃᕐᑐᑦ. 

 

ᐃᕐᖃᑐᐃᔩᑦ ᐊᑯᓂᕆᔪᒻᒪᕆᐊᓘᓲᑦ. ᑭᖑᕙᕆᐊᑲᑕᑦᓱᑎᒃ, 

ᐊᕐᖄᒍᓂ ᐊᒥᓱᓂ ᐊᓂᒍᕐᑎᓯᒐᓱᐊᕐᓱᑎᒃ 

ᐊᐅᓚᔨᒍᓐᓀᕋᑕᕐᑎᓗᑕ ᓱᒧᑦ ᐃᕐᖃᑐᕐᑕᐅᒋᐊᖃᓚᐅᕐᓂᒪᖔᑕ. 

ᐃᓕᓐᓂᐊᑏᑦ ᖃᓪᓗᓈᓂ ᑖᒃᓰᔭᕆᐊᖃᓲᑦ ᐃᓕᓐᓂᐊᓂᕐᒥᓂ, 

ᐃᓕᓐᓂᐊᑎᑦᓯᔩᑦ ᖃᓪᓗᓈᑦ ᐃᑲᔪᕐᑕᐅᒍᑎᑕᕐᑕᑎᓪᓗᒋᑦ 

ᐃᓪᓗᓂᒃ ᐊᑦᑕᑐᕈᑎᒥᓄᑦ ᑕᕐᕋᒥ. 

ᑰᑦᔪᐊᕌᐱᒻᒥᐅᑎᑐᑦ ᓱᒧᑦ ᓱᓪᓗᓕᖃᕈᓐᓇᖏᓪᓚᒍᑦ ᓄᓇᐅᑉ 

ᐃᑭᐊᖓᒎᕐᑐᓂᒃ ᐃᒪᖃᕐᓂᒧᑦ ᑯᕕᕋᕐᕕᖃᕐᓂᒧᓪᓗ ? 

ᓂᐅᕕᕐᕕᐅᒥᔭᓂᒃ ᓂᕆᔭᑐᐊᖃᕐᐸᓕᐊᔪᒍᑦ. ᓂᕿᑐᐃᓐᓀᑦ 

ᐅᐊᕈᑦᓯᑐᕈᓐᓇᑐᑦ ᐱᕈᕐᑐᕕᓂᕐᓂᒃ, ᓄᓇᓕᑦᑎᓂ 

ᐱᕈᕐᓰᕕᑦᑖᕆᐊᖃᕐᑐᒍᑦ. 

ᓵᒥᒃᑯᑎᑐᑦ, ᑐᑦᑐᓂᒃ ᐱᕈᕐᓭᒍᓐᓇᑐᒍᑦ ᓱᕐᕋᑕᐅᖕᖏᓂᖏᓐᓂ 

ᐱᕈᕐᐸᓕᐊᑎᑦᓯᔪᓄᑦ. 

ᓂᕆᓲᖑᔪᒍᑦ ᑕᕆᐅᕐᒥᐅᑕᓂᒃ, ᐸᐅᕐᖓᓂᒃ ᐊᓯᖏᓐᓂᓗ 

ᓴᓪᓗᐃᑦ ᐁᑉᐸᖏᓐᓂᑦ. ᐊᕙᑎᓕᕆᓂᕐᒧᑦ ᖃᐅᔨᓴᕈᑎᐅᓚᐅᔪᑦ 

ᐊᕐᕌᒍᓂ ᐅᐱᕐᖓᓴᐅᑎᓪᓗᒍ ᐅᑕᕐᕿᖏᓐᓇᑕᕗᑦ. ᓴᓪᓗᓂ 

ᖃᐅᔨᓴᕐᕕᑖᕆᐊᓕᒃ ᑌᒣᑦᑐᓄᑦ. 

ᓄᓇᕗᑦ 
Gis3DgoEi6 s/C8ixi6 wfmos3i6 

wq3CstoEi6 gnDtoEi6H 

ᓂᐅᕐᕈᑐᓕᕆᓂᕐᒥ ᐊᕝᕕᐊᓚᕆᑦᑐᖅ ᖃᖓᑦᑕᐅᑎᐅᑉ 

ᐊᑭᑐᔫᓂᖓ. 

ᐱᐅᓂᕐᓴᐅᒐᔭᕐᑐᖅ ᐅᔭᕋᓐᓂᐊᑐᖃᖕᖏᐸᑦ ᑕᒫᓂ, ᐃᓅᓯᑦᑎᓂᒃ 

ᓂᕐᔪᑎᑦᑎᓂᓪᓗ ᓴᐳᒻᒥᓂᕐᓴᐅᒐᔭᕋᑦᑕ. 

ᓂᕿᑐᐃᓐᓇᖃᕆᐊᖃᖏᓐᓇᕋᑦᑕ. 

ᐊᐅᓪᓚᑎᑦᓯᑲᑕᓐᓂᖅ ᐊᐅᓚᑕᐅᔪᖅ ᓴᓪᓗᐃᑦ ᐁᑉᐸᖏᓐᓂ 

ᒫᑦᔨᒥᑦ ᒣᒧᑦ ᓴᐳᒻᒥᒍᑎᐅᒐᓱᐊᕐᑎᓗᒍ ᓇᑦᓯᐊᕕᓂᕐᓂᒃ 

ᓴᑦᓯᓂᓪᓗ ᐃᓅᓕᐅᕐᖃᑐᓂᒃ. 

ᐊᕐᖁᑏᑦ ᒥᕝᕖᓗ ᓴᓇᔭᐅᒋᐊᖃᕐᑐᑦ ᓄᓇᓕᓐᓂ 

ᐊᑐᕐᑕᐅᖃᑦᑕᑐᑦᓴᐅᓗᑎᒃ ᓄᓇᕕᒻᒥᐅᓄᑦ. 

ᕌᒡᓚᓐᒥ ᐊᖏᖃᑎᒌᒍᑎᕗᑦ ᐊᑎᓕᐅᕐᑕᐅᓚᐅᕐᓯᒪᔪᖅ 1995-

ᖑᑎᓪᓗᒍ 4.5%-ᒥ ᓂᖏᕐᑕᕕᐅᓂᐊᕐᓱᓂ ᓴᓪᓗᒥᐅᑦ 

ᐅᐱᒍᓲᑎᒋᔭᖓᑦ. ᐊᖏᖃᑎᒌᒍᑎᓂ ᓄᑖᓂ 

ᐅᔭᕋᓐᓂᐊᑕᐅᔪᓕᒫᑦ ᐃᓚᐅᑎᑕᐅᔪᑦᓴᐅᔪᑦ 

ᑭᑭᐊᑦᓴᔭᑐᐃᓐᓇᐅᖏᑦᑐᑦ. 

ᐊᕐᖁᑎᑯᑖᓕᐅᕐᓂᖅ ᓱᕐᕃᒐᔭᕐᑐᖅ ᓂᕐᔪᑎᑦᑎᓂᒃ. 

ᐱᐅᓂᕐᓴᐅᒐᔭᕐᑐᖅ ᒥᕝᕖᑦ ᑕᑭᓕᒋᐊᕐᑕᐅᐸᑕ ᓱᐴᕐᑐᓖᑦ 

ᑎᑭᒍᓐᓇᓯᖔᕐᑎᓗᒋᑦ. 

ᐊᕐᖁᑎᑖᖕᖏᓂᑦᑎᓂ ᐊᑭᑭᓪᓕᒋᐊᕐᓯᒪᖃᑦᑕᑐᑦᓴᐅᔪᑦ 

ᖃᖓᑦᑕᐅᑏᑦ. 

ᐊᑦᓱᓈᑎᒍᑦ ᐱᑐᑦᑐᑕᐅᑉᐸᑕ ᖃᕆᑕᐅᔭᕈᑏᑦ 

ᐋᓐᓂᐊᓯᐅᕐᑕᐅᓂᖅ ᐱᕙᓪᓕᒐᔭᕐᑐᖅ ᐃᕐᖃᑐᐃᕕᓕᕆᓂᕐᓗ. 

ᐃᓄᑦᑎᑑᕐᑐᓂᒃ ᑐᓵᓂᖅ ᐱᐅᔪᖅ ᐃᓄᓐᓄᑦ 

ᐃᓗᕐᖁᓯᖓᓄᓪᓗ. ᑕᕐᕋᒥᐅᑦ ᓈᓚᐅᑎᖓᑦ 

ᑕᑯᓐᓇᑎᑦᓯᒍᑎᖏᓪᓗ ᐃᓄᑦᑎᑑᕐᓂᒥᒃ ᑫᓪᓚᑐᐃᒍᑎᖃᕐᑐᑦ. 

ᑕᕐᕋᒥᐅᑦ ᓂᐱᖓᑦ ᓄᓇᕕᒻᒥ ᑭᖕᖒᒪᓇᓪᓚᕆᑦᑐᖅ. 

ᐊᓄᕆᒧᑦ ᐃᑯᒪᓕᐅᕈᑏᑦ ᐊᕙᑎᒥᒃ ᓱᒃᑯᓭᖕᖏᑐᑦ, ᑭᓯᐊᓂ 

ᓂᕐᔪᑎᓂᒃ ᓱᕐᕃᔪᑦ. ᓴᓪᓗᒥᐅᑦ ᐊᖏᕈᑎᖃᕐᓯᒪᖕᖏᑐᑦ 

ᐊᓄᕆᒧᑦ ᐃᑯᒪᓕᐅᕈᑎᐅᒍᒪᔪᓂᒃ ᓴᓪᓗᐃᑦ ᐁᑉᐸᖏᓐᓂ. 

ᓇᒻᒥᓂᖅ ᐃᓪᓗᖃᕐᓱᖓ, ᕿᓂᓲᖑᕗᖓ ᐃᑯᒪᑐᕐᓂᕋᓂᒃ 

ᐊᑭᑭᓪᓕᑎᕆᐅᑎᑦᓴᓂᒃ ᐊᓯᖏᓐᓂᓗ ᐃᑯᒪᑐᕐᑐᓂᒃ. 

ᑰᑦᑎᒍᑦ ᐃᑯᒪᓕᐅᕈᑎᓄᑦ ᖃᓂᑦᑑᒐᓗᐊᕐᓱᑕ ᐃᑯᒪᓕᐅᕈᑏᑦ 

ᐊᐅᓪᓛᖃᕐᑎᑕᐅᖔᕐᑐᑦ ᐊᒥᐊᕆᑲᒥᐅᓄᑦ. 

ᓯᕗᓂᑦᓴᓕᐊᕆᒍᒪᔭᕗᑦ 

ᐱᕈᕐᐸᓕᐊᑎᑦᓯᓂᕐᒧᑦ 

ᔦᒥᓯ ᐯᑉ ᑯᐯᓪᓗ ᑕᕐᕋᖓᑕ ᐊᖏᖃᑎᒌᓐᓂᖓ 

ᐋᓐᓂᕈᑎᒋᓯᒪᔭᕗᑦ ᐃᑲᔪᕐᑎᒋᓯᒪᑦᓱᒍᓗ. 

ᐱᒍᑦᔭᐅᒍᑎᒋᒋᐊᓕᑦᑎᓄᑦ 

ᓴᒃᑯᓯᑎᑕᐅᒋᐊᖃᕐᓯᒪᖕᖏᑲᓗᐊᕐᑐᒍᑦ. 

 

ᐊᒥᓱᑦ ᓴᓪᓗᒥᐅᑦ ᐊᑭᕋᕐᑐᓯᒪᔪᑦ ᔦᒥᓯ ᐯᑉ ᑯᐯᓪᓗ 

ᑕᕐᕋᖓᑕ ᐊᖏᖃᑎᒌᒍᑎᖓᓂᒃ. ᑖᓐᓇ ᐊᖏᖃᑎᒌᖑᑎ 

ᓄᐃᑎᑕᐅᓯᒪᒻᒪᑦ ᑯᐯᑉ ᑲᕙᒪᖓ ᑰᓐᓂᒃ 

ᐃᑯᒪᓕᐅᕈᑎᖃᕈᒪᓂᑐᐃᓐᓇᖓᓄᑦ. 

ᔦᒥᓯ ᐯᑉ ᑯᐯᓪᓗ ᑕᕐᕋᖓᑕ ᐊᖏᖃᑎᒌᓐᓂᖓ 

ᐃᓕᓐᓂᐊᕈᓐᓇᐅᑎᕗᑦ, ᐋᓐᓂᐊᓯᐅᕐᑕᐅᒍᓐᓇᐅᑎᕗᑦ 

ᐃᓪᓗᖃᕈᓐᓇᐅᑎᕗᑦ. ᑌᒣᖕᖏᑐᐊᕐᐸᑦ ᐊᑭᑐᔪᒻᒪᕆᐅᒐᔭᕐᑐᑦ. 

ᓄᓇᕗᑦ ᐱᒐᓱᐊᕐᑕᐹᓗᒃ ᖃᓪᓗᓈᓄᑦ ᐱᑦᓴᑕᖃᕐᓂᒥᓄᑦ. 

ᓱᓇᑐᐃᓐᓇᒥᒃ ᐱᓇᓱᐊᕐᑐᖃᕐᓂᐸᑦ ᓄᓇᑦᑎᓂ 

ᐃᓚᐅᑎᑕᐅᒋᐊᖃᕐᑐᒍᑦ. 

ᐊᓯᖏᑦ ᓯᓚᕐᔪᐊᒦᑦᑐᑦ ᑕᑯᓐᓇᕈᑦᑎᒋᑦ, ᐱᒍᑦᔭᐅᒍᑎᒋᓲᕗᑦ 

ᐊᔪᕐᓴᑐᒻᒪᕇᑦ. ᐃᓱᒫᓗᒋᑦᔭᑦᑎᓂ ᓵᖕᖓᔭᐅᑦᓯᐊᖃᑦᑕᖁᔨᕗᒍᑦ. 

ᐃᓗᕐᖁᓯᑦᑎᓂᒃ ᓴᐳᑦᔭᐅᒪᖁᔨᕗᒍᑦ, ᖃᓄᕐᓖ ᑕᒪᒃᑯᐊ 

ᑮᓇᐅᔭᖃᕐᑎᑕᐅᓂᐊᕐᖃᑦ. 

ᐅᕕᒃᑫᑦ ᓄᐃᑕᑎᑕᐅᓕᐅᒥᒋᐊᖃᕐᑐᑦ. ᖃᓄᖅ ᑫᓪᓚᑐᕐᓂᐊᐸᕗᑦ 

ᑲᑎᖕᖓᔨᐅᕕᓐᓄᑦ ᐃᓚᐅᓕᐅᒥᑎᓪᓗᒋᑦ. ᐃᓄᑐᙯᑦ 

ᐃᓚᐅᕕᑦᑖᓂᕐᓴᐅᒋᐊᖃᕐᑐᑦ ᐅᕕᒃᑲᓂ. ᐃᓗᕐᖁᓯᖅ 

ᒥᕐᓱᓂᑐᐃᓐᓇᐅᖏᑦᑐᖅ ᐱᐅᓕᓂᐊᒐᓕᐅᕐᓂᑐᐃᓐᓇᐅᒐᓂᓗ; 

ᐅᓂᒃᑳᑐᐊᕐᑕᖃᕐᑐᖅ ᖃᐅᔨᒪᐅᓯᕐᒥᓂᓪᓗ 

ᐊᒥᕐᖄᖃᑎᖃᕐᓂᐅᔪᖅ. 

ᓴᓪᓗᐃᑦ ᓂᖏᕐᑕᓯᐊᕐᑐᒪᕇᑦ ᐅᔭᕋᓐᓂᐊᓂᑦ. 4.5%-ᒥ 

ᓂᖏᕐᑎᑕᐅᒍᑎᒋᓲᕗᑦ ᐃᑭᓗᐊᕐᑐᖅ. ᓯᕗᓂᕐᒥ 

ᐊᖏᖃᑎᒌᒐᓱᐊᓕᕈᑦᑕ ᐱᒐᓱᐊᒻᒪᕆᒋᐊᖃᕐᓂᓴᐅᔪᒍᑦ. 

ᓯᕗᓂᑦᑎᓂᒃ ᐊᐅᓚᑦᓯᒋᐊᖃᕐᐳᒍᑦ ᐊᓯᑦᑎᓄᑦ 

ᐃᑲᔪᕐᑕᐅᑐᐃᓐᓇᕈᓐᓀᓗᑕ. ᐃᓄᑐᐃᓐᓇᐅᓱᑕ 

ᐊᓯᐅᔨᓯᒪᔭᑦᑎᓂᒃ ᐅᑎᕐᑎᓯᒍᓐᓇᐅᑎᖃᕐᐳᒍᑦ. 

ᖃᓄᐃᓘᕈᑎᐅᓯᒪᓕᕐᖄᑦ ᓇᒻᒥᓂᖅ ᑲᕙᒪᑖᕋᓱᐊᕐᓂᐅᓚᐅᔪᑦ 

ᑭᖑᓪᓕᐹᒥ ᐱᓇᓱᐊᕐᑕᐅᓚᐅᔪᑎᓪᓗᒋᓂᑦ ? 

ᓄᓇᓕᓕᒫᑦ ᖃᐅᔨᓴᕐᑕᐅᓂᖃᕇᕐᐸᑕ, ᓄᓇᕕᒻᒥᐅᑦ 

ᐱᒍᒪᔭᖏᓐᓂᒃ ᐱᕈᕐᐸᓕᐊᑎᑦᓯᓂᕐᒧᑦ ᑐᓴᕐᑎᑕᐅᓛᕈᒪᕗᒍᑦ 

 
 

ᐸᕐᓇᓯᒪᐅᑎᒃ ᑲᑎᒪᓂᐊᕈᓰᑦ ᐊᑐᐃᓐᓇᕈᕐᑎᑕᐅᓯᒪᓚᐅᔪᑦ ᓴᓪᓗᒥᐅᑦ ᓄᓇᓕᖓᑕ ᑲᕙᒫᐱᖓᓄᑦ ᓄᓇᓕᒻᒥᓂ ᐱᓇᓱᐊᕐᕕᐅᔪᓂ 

ᑭᒡᒐᑐᕐᑕᐅᓱᑎᒃ, ᓄᓇᖃᕐᑐᓂᑦ ᓄᓇᓕᓕᒫᑎᒍᓪᓗ ᓯᕗᓕᕐᑎᐅᔪᓂᑦ ᐅᖃᒍᑎᖃᕐᓱᑎᒃ ᓄᓇᓕᒻᒥ ᐃᓅᓯᐅᔪᓂᒃ ᑐᖕᖓᕕᖏᓐᓂᓗ 

ᑐᑭᓯᖃᑎᒌᑦᓱᑎᒃ ᓄᓇᓕᓕᒫᑎᒍᑦ ᐱᕈᕐᐸᓕᐊᑎᑦᓯᒍᑎᐅᒍᒪᔪᓂᒃ. ᓄᓇᕕᒻᒥᐅᑦ ᐸᕐᓇᓯᒪᐅᑎᒃ ᑲᑎᒪᓂᐊᕈᓯᓕᒫᓂ ᓯᕗᓂᕐᒥ 

ᑕᑯᒍᒪᒐᔭᕐᑕᒥᓂᒃ ᐅᖃᕈᑎᖃᕐᓯᒪᔪᑦ. ᑕᑯᒋᐊᕈᓐᓇᑐᑎᑦ ᐅᕗᖓ www.parnasimautik.com ᑲᑎᒪᓂᐊᕈᓯᕐᒥ ᖃᓄᐃᓘᕐᓂᕕᓂᕐᓂᒃ 

ᐊᓯᖏᓐᓂᓗ ᐊᓪᓚᖁᑎᑕᖏᓐᓂᒃ, ᐃᓚᖃᕐᒥᔪᑦ ᐃᓄᑦᑎᑐᕐᑐᓂᒃ ᓂᐱᓕᐅᕐᓯᒪᔪᓂᒃ ᐃᓗᕐᖁᓯᕐᒥᒃ ᑭᓇᐅᓂᑦᑎᓂᒃ, ᐃᓕᓐᓂᐊᓂᕐᒥᒃ, 

ᐋᓐᓂᐊᓯᐅᕐᑕᐅᓂᕐᒥᒃ,, ᐃᓪᓗᓕᕆᓂᕐᒥᒃ, ᐅᔭᕋᓐᓂᐊᓂᕐᒥᒃ, ᐃᑯᒪᓕᐅᕈᑎᓂᒃ ᐊᐅᓚᒍᑎᓂᓪᓗ ᑖᒃᑯᐊ ᐃᓓᓐᓇᑐᐃᓐᓇᖏᑦ 

ᐊᑐᐃᓐᓇᐅᑎᑕᐅᔪᑦ. 

http://www.parnasimautik.com/

